
Na osnovu člana 16. stav 2. Zakona o Vladi Zeničko-dobojskog kantona - Prečišćeni tekst
(„Službene novine Zeničko-dobojskog kantona“, broj: 7/10) i člana 26a. Zakona o agencijama i
unutrašnjim službama za zaštitu ljudi i imovine („Službene novine Federacije BiH“, broj: 78/08 i
67/13), na prijedlog Ministarstva unutrašnjih poslova, Vlada Zeničko-dobojskog kantona, na 5.
sjednici, održanoj dana 14.05.2019. godine, d o n o s i

ODLUKU
o pravnim licima koja su obavezna organizovati zaštitu ljudi i imovine

iz nadležnosti Zeničko-dobojskog kantona

Član 1.
(Predmet odluke)

Ovom odlukom određuju se pravna lica u čijoj strukturi kapitala Zeničko-dobojski kanton (u
daljnjem tekstu: Kanton) ima vlasnički udio, kao i pravna lica čiji je osnivač Kanton, a koja su
dužna organizovati zaštitu ljudi i imovine prema Zakonu o agencijama i unutrašnjim službama za
zaštitu ljudi i imovine („Službene novine Federacije BiH“, broj: 78/08 i 67/13 - u daljem tekstu:
Zakon).

Član 2.
(Pravna lica iz nadležnosti Kantona)

Pravna lica u čijoj strukturi kapitala Kanton ima vlasnički udio i pravna lica čiji je osnivač
Kanton, a koja su dužna organizovati zaštitu ljudi i imovine su:
a) Javna ustanova Kantonalna bolnica Zenica,
b) Javna ustanova Univerzitet u Zenici,
c) Javno preduzeće Šumsko-privredno društvo Zeničko-dobojskog kantona d.o.o. Zavidovići,
d) Javna ustanova Zavod za medicinu rada i sportsku medicinu,
e) Javna zdravstvena ustanova Zavod za bolesti ovisnosti,
f) Javna ustanova Institut za zdravlje i sigurnost hrane Zenica i
g) Društvo za građevinske radove i usluge ŽGP ZENICA d.d. Zenica.

Član 3.
(Obaveza organizovanja zaštite ljudi i imovine)

(1) Pravna lica iz člana 2. ove odluke, radi zaštite ljudi i imovne, dužna su organizovati
vlastitu unutrašnju službu zaštite ljudi i imovine ili angažovati agenciju u skladu sa Zakonom i
podzakonskim propisima.

(2) Pravna lica iz člana 2. ove odluke koja nisu organizovala zaštitu ljudi i imovine na način
propisan u stavu (1) ovog člana dužna su tu zaštitu organizovati najkasnije u roku od šest mjeseci
od stupanja na snagu ove odluke.

Član 4.
(Stupanje na snagu)

Ova odluka stupa na snagu narednog dana od dana objavljivanja u „Službenim novinama
Zeničko-dobojskog kantona“.

Broj: 02-04-8201/19
Datum, 14.05.2019. godine
Z e n i c a

DOSTAVLJENO:
1x Ministarstvo unutrašnjih poslova,
1x Svim ministarstvima i drugim tijelima kantonalne uprave,
1x „Službene novine Zeničko-dobojskog kantona“,
1x a/a.

